
	వ॥	
ఇట్లు విశిష్టగుణగణాలంకృతుండనై నెగడు నస్మదీయానూనప్రతిభార్ణవోదీర్ణ

చిరవస్తువిస్తారితోత్తమ కావ్యరత్నవిభూషణం బమృతాంశుభూషణావతరాం

బై విలసిల్లు జంగమమల్లికార్జునదేవునిఖిలజనశిరోవిభూషణామలదివ్యశ్రీపా

దంబు లాకల్పాంతస్థాయిగా విభూషించుట శేషజగజ్జనజేగీయమానంబు.

	చ॥	
రవికులశేఖరుండు కవిరాజశిఖామణి గావ్యకర్త స

త్కవి భువి నన్నెచోడుఁ డటె కావ్యము దివ్యకథం గుమారసం

భవ మటె సత్కథాధిపతి భవ్యుఁడు జంగమమల్లికార్జునుం

డవిచలితార్థయోగధరుం డట్టె వినం గొనియాడఁజాలదే.

	వ॥	
కావునం బరమశ్రీనగోత్తుంగమణిశ్రీసంగతమల్లికార్జునదేవతాకంబై జగంబులం

బ్రత్యక్షంబై ప్రవర్తిల్లుట జంగమమల్లికార్జునదేవుండై ప్రాణాయామాదిషడం

గోపాంగసకలయోగిజనారాధితుం డగుటం బరమయోగీంద్రుండై న్యాయవై

శేషికాదిషట్తర్కకర్కశుం డగుటం బరవాదిభయంకరుండై జన్మమరణా

దిదుఃఖార్ణవోత్తీర్ణస్తూయమానమానసు డగుటనుం బరమానందహృద

యుండై ఘోరసంసారపారావారోత్తరణ కారాణానూనవైరాగ్యనిరతుం

డగుట సమ్యగ్జ్ఞానస్వరూపుండై వేదషడంగశాస్త్రపురాణేతిహాసాగమాదిసకల

కళాస్వరూపాపారవాణీధరుం డగుట నిఖిలవిద్యాగురుండై సకలజనాభీష్టవిమల

జ్ఞానానూనఫలప్రదాయకుం డగుటం బరమస్వరూపుండై సమస్తవిద్వజ్జనమనో

మానసకేళీలాలసుం డగుటం బరమహంసస్వరూపుండై యత్యుత్తమపురుషార్థ

ప్రవర్తితుం డగుటం బురుషోత్తముండై నిఖిలముముక్షుజనైకధ్యేయాత్మకుం

డగుటం బరమబ్రహ్మస్వరూపుండై నిస్త్రయీగుణ్యపదార్థప్రవర్తితుం డగుట

గుణగణాతీతుండై సద్భక్తజనాత్మాలోకనైకహేతుభూతుం డగుట మునిజన

ముఖమణిముకురుండై నెగడు సద్గురుం డైనజంగమమల్లికార్జునదేవునకు.

	క॥	
శ్రీకంఠమూర్తి కమల । శ్లోకున కనఘునకు మితవచోనిధికి సుధీ

లోకస్తుతునకు విజ్ఞా । నాకారున కమితమతికి నచలాత్మునకున్.

	క॥	
సద్గురుఁ డనం జనునఖిలజ । గద్గురునకు సంతతోపకారికి మునివి

ద్వద్గురునకుఁ గవిబుధహిత । మద్గురున కపారధర్మమతికిన్ రతికిన్.

	క॥	
సంగాసంగవిదూరున । కంగజహరమూర్తి కభిజనాభరణునకున్

గంగాజలనిభకీర్తికి । జంగమమల్లయకు విబుధసంస్తుత్యునకున్.

"https://te.wikisource.org/w/index.php?title=పుట:కుమారసంభవము.pdf/18&oldid=329969" నుండి వెలికితీశారు


					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 2 డిసెంబరు 2020న 18:38కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

